
1. Inngangur
Thorsil ehf. fól Verkfræðistofunni Vatnaskilum að setja upp líkan fyrir dreifingu útblástursefna frá
fyrirhugaðri kísilmálmverksmiðju Thorsils í Helguvík. Forsendur þessa verkefnis fyrir hönd Thorsils
komu frá Mannviti. Jafnframt voru niðurstöður líkanreikninga á dreifingu útblásturs frá álveri Century
Aluminium (Verkfræðistofan Vatnaskil, 2009) lagðar saman við niðurstöður Thorsils. Til viðbótar er
borið saman við slíkar niðurstöður frá fyrirhugaðri kísilverksmiðju Stakksbrautar 9, en þær hafa verið
unnar upp af myndum úr skýrslu um mat á umhverfisáhrifum, þar sem gerð er grein fyrir
dreifingarreikningum frá iðjuverinu (Stakksbraut 9, 2013).

Í eftirfarandi umfjöllun er gerð grein fyrir útblásturforsendum iðjuveranna, loftdreifingarlíkaninu og
þeim gögnum er inn í það ganga og helstu niðurstöðum með hliðsjón af reglugerðarviðmiðum.

2. Útblástur
Útblástur í fyrirhugaðri kísilmálmverksmiðju Thorsils er reiknaður út um tvo skorsteina staðsettra á
milli síuhúsa 14 og 16 annars vegar og milli síuhúsa 42 og 44 hins vegar, sbr. forsendur frá Mannviti.
Kennistærðir skorsteina og meðaltöl útblástursstærða eru gefnar í töflum 1 og 2. Reiknað er út frá
tvennum forsendum um losun SO2, þ.e. 15 kg/tonn framleiðslu (53,8 g/s) og 20 kg/tonn framleiðslu
(71,8 g/s).

Tafla 1. Skorsteinar Thorsils. Kennistærðir og meðaltöl hraða og hita yfir reiknitímabilið.

Skorsteinn Staður Hæð Grunnhæð Þvermál V T
Númer X [m] Y [m] [m] [m.y.s.] [m] [m/s] [°C]

1 325703,2 396372,0 52,5 26,9 3,4 20,0 200,0
2 325665,0 396496,1 52,5 27,5 3,4 20,0 200,0

Tafla 2. Skorsteinar Thorsils. Meðaltöl losunar yfir reiknitímabilið.

Skorsteinn Losun [g/s]
Númer SO2 NOX CO PM10 PAH

1 26,9 / 35,9 32,5 39,8 0,994 0,004
2 26,9 / 35,9 32,5 39.8 0,994 0,004

3. Loftdreifingarlíkan
Til reikninga á dreifingu mengunarefna er notað forritið CALPUFF (Scire o.fl. 2000b). Forritið notar
þrívítt vindsvið í hárri upplausn (1 km), sem reiknað er með líkaninu CALMET (Scire o.fl. 2000a).
CALMET reiknar einnig stöðugleika lofts og tekur í því sambandi tillit til  yfiborðseiginleika lands.
CALMET notar sem inntaksgögn mælt veður við yfirborð og veður sem reiknað hefur verið í þremur
víddum í lægri upplausn með veðurlíkani á borð við AR-WRF ásamt gögnum um landgerð og snjóhulu
á hverjum tíma. Með því að nota mældan vind við yfirborð og landslag í hárri upplausn er unnt að

leiðrétta vindsviðið úr AR-WRF líkaninu og taka tillit til atriða á smáum skala, svo sem nákvæmrar legu
strandlínu og landslags á smærri kvarða.

CALPUFF reiknar einnig áhrif niðurdráttar vinds hlémegin við byggingar. Víddir ráðandi bygginga eftir
vindátt eru reiknaðar með forritinu BPIP (US Environmental Protection Agency, 1993).

Á mynd 1 má sjá reiknisvæði CALPUFF og reiknipunkta. Það afmarkast af hornpunktunum (321100,
393600) í suðvestri og (327900, 400400) í norðaustri. Reiknipunktar eru staðsettir með 50 m bili
umhverfis iðjuverið á svæði sem er 3,0 x 3,0 km að stærð. Þar fyrir utan eru reiknipunktar með 200 m
bili.

Reiknað er fyrir fimm ára tímabil, frá 1. janúar 2000 til 31. desember 2004 og eru niðurstöður skrifaðar
út með 1 klst. upplausn í tíma.

4. Gögn

4.1. AR-WRF lofthjúpslíkan
Veður frá 1. janúar 2000 til 31. desember 2004 var reiknað í þremur víddum með lofthjúpslíkaninu AR-
WRF. Reiknistofa í veðurfræði annaðist reikningana. Reiknað var á svæði sem nær yfir allt Ísland á
punktaneti með 9 km möskvastærð og á neti með 3 km möskvastærð yfir Reykjanesi og nágrenni.

4.2. Landhæðarlíkan AR-WRF og CALMET
Landslag út GTOPO30 landhæðargrunninum frá USGS (United States Geological Survey) er notað
bæði í WRF reikningum (3 km upplausn) og í CALMET reikningum (1 km upplausn). Þau gögn eru í
baughnitum með 30 bogasekúndna (u.þ.b. 900 m) upplausn.

4.3. Landhæðarlíkan CALPUFF
Landhæðarlíkön eru unnin upp úr 20x20 m rastergögnum úr TK-50 landupplýsingagrunninum frá
Loftmyndum ehf. Landhæðarlíkan fyrir reiknipunkta CALPUFF er með 100, 200 og 400 m upplausn og
eru hæðir í reiknipunktum reiknaðar með línulegri brúun upp úr TK-50 hæðargrunninum.

5. Reglugerðarmörk fyrir mengun andrúmslofts
Í töflu 3 eru sýnd umhverfismörk reglugerða nr. 251/2002 og nr. 410/2008 fyrir eftirfarandi efni:
Brennisteinsdíoxíð (SO2), köfnunarefnisoxíð (NOX), kolmónoxíð (CO), svifryk (PM10) og arómatísk
kolvetni (PAH), gefið sem B(a)P.

Tafla 3. Reglugerðarmörk fyrir hámarksmengun andrúmslofts.

Efni Viðmiðunar-
tímabil

Umhverfis-
mörk

Skýring Uppruni staðalsins

SO2 1 klst. 350 g/m3 99,7% (24
klukkustundir/ár)

251/2002

24 klst. 50 g/m3 98,1% (7 skipti/ár) 251/2002

24 klst. 125 g/m3 99,2% (3 skipti/ár) 251/2002

Vetur
(1.okt.-31.mars)

20 g/m3 251/2002

Almanaksárið 20 g/m3 251/2002

NO2 1 klst. 110 g/m3 98,0% (175 skipti/ár) 251/2002

1 klst. 200 g/m3 99,8% (18 skipti/ár) 251/2002

24 klst. 75 g/m3 98,1% (7 skipti/ár) 251/2002

Vetur
(1.okt.-31.mars)

30 g/m3 251/2002

NOX Almanaksárið 30 g/m3 251/2002

CO 1klst 30 mg/m3 98,1% (175 skipti/ár) 251/2002

8 klst 6 mg/m3 98,6% (21 skipti/ár) 251/2002

8 klst 10 mg/m3 100,0% (0 skipti/ár) 251/2002

PM10 24 klst 50 g/m3 98,1% (7 skipti/ár) 251/2002

Almanaksárið 20 g/m3 251/2002

B(a)P Almanaksárið 1 ng/m3 410/2008

6. Samanburður losun Thorsils við reglugerðarmörk

6.1. SO2

Meðalstyrkur SO2  fyrir 20 kg/t Si losun yfir reiknitímabilið er sýndur á mynd 2. Þar eru jafnstyrkslínur
sýndar á millibili sem markar tvöföldun í styrk milli lína, þ.e. 0,5, 1, 2 og 4 g/m3. Samkvæmt reglugerð
þarf meðalstyrkur að vera undir 20 g/m3 utan þynninarsvæðis. Hæsti reiknaði styrkur fyrir þetta
tímabil er 5,3 g/m3. Meðalstyrkur fer því hvergi yfir mörk reglugerðar.

Meðalstyrkur SO2  fyrir 15 kg/t Si losun yfir reiknitímabilið er sýndur á mynd 3. Þar eru jafnstyrkslínur
sýndar á millibili sem markar tvöföldun í styrk milli lína, þ.e. 0,5, 1 og 2 g/m3. Samkvæmt reglugerð
þarf meðalstyrkur að vera undir 20 g/m3 utan þynninarsvæðis. Hæsti reiknaði styrkur fyrir þetta
tímabil er 4,0 g/m3. Meðalstyrkur fer því hvergi yfir mörk reglugerðar.

Mynd 4 sýnir líkindaplan fyrir sólarhringsmeðalstyrk SO2 undir 50 g/m3 fyrir  20  kg/t  Si  losun.
Samkvæmt reglugerð má sólarhringsmeðalstyrkur ekki fara yfir 50 g/m3 oftar  en  7  sinnum  á  ári
(verður að vera undir því marki 98,1% tímans). Jafngildislína fyrir þetta gildi er sýnd með rauðu á
myndinni. Mynd 5 sýnir samsvarandi niðurstöður með 15 kg/t Si losun. 98,1% jafngildislínan er þá ekki
lengur til staðar.

Samkvæmt reglugerð þarf 24 klst. meðalstyrkur SO2 jafnframt að vera undir 125 g/m3 99,2% tímans.
Fyrir 20 kg/t Si losun reiknast styrkur alls staðar á líkansvæðinu undir 125 g/m3 100% tímans fyrir utan
lítið svæði þar sem farið er yfir 125 g/m3 í um 1 dag á ári að meðaltali í tveimur reiknipunktum. Fyrir
15 kg/t losun reiknast styrkur undir 125 g/m3 100% tímans.

Ekkert tilfelli 1 klst. meðalstyrks SO2 yfir 350 g/m3 kemur fram í þessum reikningum. Reglugerð leyfir
24 klukkustundir á ári yfir þessum mörkum.

6.2. NOX

Meðalstyrkur NOX  yfir  reiknitímabilið  er  sýndur  á  mynd  6.  NOx er  summa  NO  og  NO2. Þar eru
jafnstyrkslínur sýndar á millibili sem markar tvöföldun í styrk milli lína, þ.e. 0,5 og 1 g/m3.  Samkvæmt
reglugerð þarf meðalstyrkur að vera undir 30 g/m3 utan þynninarsvæðis. Hæsti reiknaði styrkur fyrir
þetta tímabil er 2,0 g/m3. Meðalstyrkur fer því hvergi yfir mörk reglugerðar.

Ekkert tilfelli 24 klst. meðalstyrks NOX yfir 75 g/m3 kemur fram í þessum reikningum. Reglugerð leyfir
að NO2 sé 7 sólarhringa á ári yfir þessum mörkum.

Mynd 7 sýnir líkindaplan fyrir klukkustundarmeðalstyrk NOX undir 110 g/m3. Samkvæmt reglugerð
má klukkukstundarmeðalstyrkur NO2 ekki fara yfir 110 g/m3 oftar en 175 sinnum á ári (verður að vera
undir því marki 98,0% tímans). Styrkur NOx reiknast innan þessara marka 99% tímans eða meira.

Ekkert tilfelli 1 klst. meðalstyrks NOx yfir 200 g/m3 kemur fram í þessum reikningum. Reglugerð leyfir
að styrkur NO2 sé 18 klukkustundir á ári yfir þessum mörkum.

6.3. CO
Hæsta reiknaða klukkustundarmeðaltal styrks CO í þessum reikningum er 225,8 g/m3 sem þýðir að
styrkur er undir öllum mörkum reglugerðar (tafla 3).

6.4. PM10 (svifryk)
Meðalstyrkur PM10  yfir reiknitímabilið er sýndur á mynd 8. Þar eru jafnstyrkslínur sýndar á millibili
sem markar tvöföldun í styrk milli lína, þ.e. 0,05 og 0,1 g/m3. Samkvæmt reglugerð þarf meðalstyrkur
að vera undir 20 g/m3 utan þynninarsvæðis. Hæsti reiknaði styrkur fyrir þetta tímabil er 0,14 g/m3.

Ekkert tilfelli 24 klst. meðalstyrks PM10 yfir 50 g/m3 kemur fram í þessum reikningum. Reglugerð
leyfir að styrkur PM10 sé 7 sólarhringa á ári yfir þessum mörkum.

6.5. PAH
Hæsti reiknaði styrkur PAH í þessum reikningum er 0,0006 g/m3 sem er undir mörkum reglugerðar
fyrir B(a)P (tafla 3).

7. Samanburður losun Thorsils, Norðuráls og
Stakksbrautar við reglugerðarmörk

Til að leggja gróft mat á samlegðaráhrif við styrk efna frá Stakksbraut 9 voru jafngildislínur styrks á
myndum í skýrslu um mat á umhverfisáhrifum (Stakksbraut 9, 2013) hnitaðar og teiknaðar ásamt
samsvarandi línum fyrir samanlagðan styrk  Thorsils og Norðuráls.

Samlegðaráhrifin eru metin fyrir SO2, NOX, PM10 og PAH.  Kennistærðir skorsteina og kerskála og
meðaltöl útblástursstærða Norðuráls eru gefin í töflu 4 og 5.

Tafla 4. Kerskálar Norðuráls. Kennistærðir og meðaltöl hraða, hita og losunar yfir
reiknitímabilið.

Kerskáli Staður Hæð [m] Grunnhæð V Losun
Númer X1 [m] Y1 [m] X1 [m] Y1 [m] [m] [m] [m/s] SO2 [g/s]

1 325096 396565 324732 397654 14,7 27,4 0,52 1,54
2 325180 396593 324816 397682 14,7 27,4 0,52 1,54

Tafla 5. Skorsteinar Norðuráls. Kennistærðir og meðaltöl hraða, hita og losunar yfir
reiknitímabilið.

Skorsteinn Staður Hæð Grunnhæð Þvermál V T Losun
Númer X [m] Y [m] [m] [m.y.s.] [m] [m/s] [°C] SO2 [g/s]

1 325093 396713 40,0 27,4 4,16 16,0 110,0 50,6
2 325002 396983 40,0 27,4 4,16 16,0 110,0 50,6
3 324909 397263 40,0 27,4 4,16 16,0 110,0 50,6
4 324820 397527 40,0 27,4 4,16 16,0 110,0 50,6

7.1. SO2

Meðalstyrkur SO2  yfir  reiknitímabilið  fyrir  Thorsil  (15  kg/t  Si  losun)  og  Norðurál  annars  vegar  og
Stakksbraut 9 hins vegar er sýndur á mynd 9. Fyrir Thorsil og Norðurál eru jafnstyrkslínur sýndar á
millibili sem markar tvöföldun í styrk milli lína, þ.e. 0,5, 1, 2 og 4 g/m3. Samkvæmt reglugerð þarf

meðalstyrkur að vera undir 20 g/m3 utan þynninarsvæðis. Hæsti reiknaði styrkur fyrir þetta tímabil
er 5,4 g/m3.  Fyrir  Stakksbraut  9  eru  jafnstyrkslínur  með  5  og  8 g/m3 styrk sýndar. Þar er hæsti
reiknaði styrkur 9.9 g/m3. Samanlagður hæsti reiknaði meðalstyrkur  fer  því   ekki  yfir  mörk
reglugerðar.

Mynd 10 sýnir 98,1% hlutfallsmörk sólarhringsmeðalstyrks SO2  fyrir  Thorsil  (20  kg/t  Si  losun)  og
Norðurál annars vegar (brotin lína) og Stakksbrautar 9 hins vegar (heil lína). Samkvæmt reglugerð má
sólarhringsmeðalstyrkur ekki fara yfir 50 g/m3 oftar en 7 sinnum á ári (verður að vera undir því marki
98,1% tímans). Styrkur reiknast yfir 50 g/m3 frá Thorsil og Norðuráli á litlu svæði um 250 m suðvestur
af syðra útblástursopi Thorsils. Líkur eru á hæstum samanlögðum styrk á því svæði. Annars staðar er
ekki útlit fyrir að styrkur nái 50 g/m3 við 98,1% hlutfallsmörk.

Mynd 11 sýnir 98,1% hlutfallsmörk sólarhringsmeðalstyrks SO2  fyrir  Thorsil  (15  kg/t  Si  losun)  og
Norðurál annars vegar (brotin lína) og Stakksbrautar 9 hins vegar (heil lína). Samkvæmt reglugerð má
sólarhringsmeðalstyrkur ekki fara yfir 50 g/m3 oftar en 7 sinnum á ári (verður að vera undir því marki
98,1% tímans). Styrkur við 98,1% hlutfallsmörk reiknast yfir 50 g/m3 frá Thorsil og Norðuráli í þremur
reiknipunktum á litlu svæði tæpa 250 m suðvestur af syðra útblástursopi Thorsils. Gera má ráð fyrir
hæstum samanlögðum styrk á því svæði.  Ekki er útlilt fyrir að styrkur nái 50 g/m3 annars staðar.

Mynd 12 sýnir 99,2% hlutfallsmörk 24 klst. meðalstyrks SO2  fyrir Thorsil (15 kg/t Si losun) og Norðurál
annars  vegar  (brotin  lína)  og  Stakksbrautar  9  hins  vegar  (heil  lína).  Samkvæmt  reglugerð  má
sólarhringsmeðalstyrkur ekki fara yfir 125 g/m3 oftar en 3 sinnum á ári (verður að vera undir því marki
99,2% tímans). Hæsti  reiknaði  styrkur  frá  Thorsil  og  Norðuráli  fyrir  þetta  tímabil  er  78,8 g/m3 við
99,2% hlutfallsmörk. Hæsti reiknaði styrkur við 99,2% hlutfallsmörk frá Stakksbraut 9 fyrir þetta tímabil
er 27,6 g/m3. Ekki eru því líkur á að styrkur fari yfir 125 g/m3 oftar en leyfilegt er.

Mynd 13 sýnir 99,75% hlutfallsmörk 1 klst. meðalstyrks SO2  fyrir Thorsil (15 kg/t Si losun) og Norðurál
annars  vegar  (brotin  lína)  og  Stakksbrautar  9  hins  vegar  (heil  lína).  Samkvæmt  reglugerð  má
klukkustundarmeðalstyrkur ekki fara yfir 350 g/m3 oftar en 24 sinnum á ári (verður að vara undir því
marki 99,75% tímans). Hæsti reiknaði styrkur frá Thorsil og Norðurál fyrir þetta tímabil er 127,5 g/m3

við 99,7% hlutfallsmörk. Hæsti reiknaði styrkur frá Stakksbraut 9 fyrir þetta tímabil er 161 g/m3 við
99,75% hlutfallsmörk. Ekki eru því líkur á að samanlagður styrkur fari yfir 350 g/m3. Samanlagður
styrkur verður ekki hærri en um 250 g/m3 við 99,75% hlutfallsmörk þar sem 100 g/m3  jafnstyrkslína
Thorsils og Norðuráls fellur saman við 150 g/m3 jafnstyrkslínu Stakksbrautar 9.

7.2. NOx
Meðalstyrkur NOX yfir reiknitímabilið fyrir Thorsil annars vegar og Stakksbraut 9 hins vegar er sýndur
á mynd 14. Fyrir Thorsil eru jafnstyrkslínur sýndar á millibili sem markar tvöföldun í styrk milli lína, þ.e.
0,5 og 1 g/m3. Samkvæmt reglugerð má meðaltyrkur ekki vera yfir 30 g/m3 utan þynningarsvæðis.
Hæsti reiknaði styrkur fyrir þetta tímabil er 2,0 g/m3 fyrir útblástur frá Thorsil. Fyrir Stakksbraut 9 eru
jafnstyrkslínur fyrir 2 og 3 g/m3 sýndar. Þar er hæsti reiknaði styrkur 3.4 g/m3. Samanlagður hæsti
reiknaði meðalstyrkur fer því ekki  yfir mörk reglugerðar.

Mynd 15 sýnir 98,1% hlutfallsmörk 24 klst. meðalstyrks NOX  fyrir Thorsil annars vegar (brotin lína) og
Stakksbrautar 9 hins vegar (heil lína). Samkvæmt reglugerð má 24 klst. meðalstyrkur NO2 ekki fara yfir
75 g/m3 oftar en 7 sólarhringa á ár (verður að vera undir því marki 98,1% tímans). Hæsti reiknaði
styrkur NOx frá Thorsil fyrir þetta tímabil er 26,1 g/m3 við 98.1% hlutfallsmörk. Hæsti reiknaði styrkur

frá Stakksbraut 9 fyrir þetta tímabil er 7,5 g/m3 við 98,1% hlutfallsmörk. Ekki eru því líkur á að styrkur
NOx fari yfir 75 g/m3 við 98,1% hlutfallsmörk.

Mynd 16 sýnir 98,0% hlutfallsmörk 1 klst. meðalstyrks NOX  fyrir Thorsil annars vegar (brotin lína) og
Stakksbrautar 9 hins vegar (heil lína). Samkvæmt reglugerð má klukkustundarmeðalstyrkur NO2 ekki
fara yfir 110 g/m3 oftar en 175 klukkustundir á ári, (verður að vera undir því marki 98,0% tímans).
Hæsti reiknaði styrkur NOx frá Thorsil fyrir þetta tímabil er 104,6 g/m3 við 98,0% hlutfallsmörk. Hæsti
reiknaði styrkur frá Stakksbraut 9 fyrir þetta tímabil er 13,9 g/m3 við  98,0%  hlutfallsmörk.   Sá
möguleiki er fyrir hendi að samanlagður styrkur NOx nái reglugerðarmörkum fyrir NO2 á litlu svæði þar
sem hágildi framlags Thorsils er, skammt suðvestur af iðujuverinu.

Mynd 17 sýnir 99,8% hlutfallsmörk 1 klst. meðalstyrks NOX  fyrir Thorsil annars vegar (brotin lína) og
Stakksbrautar 9 hins vegar (heil lína). Samkvæmt reglugerð má klukkustundarmeðalstyrku NO2 ekki
fara yfir 200 g/m3 oftar en 18 klukkustundir á ári (verður að vera undir því marki 99,8% tímans). Hæsti
reiknaði styrkur NOx frá  Thorsil  fyrir  þetta  tímabil  er  156,0 g/m3 við  99,8%  hlutfallsmörk  .  Hæsti
reiknaði styrkur frá Stakksbraut 9 fyrir þetta tímabil er 56,0 g/m3 við  99,8%  hlutfallsmörk.   Sá
möguleiki er fyrir hendi að samanlagður styrkur nái reglugerðarmörkum fyrir NO2 á litlu svæði þar sem
hágildi framlags Thorsils er, skammt suðvestur af iðujuverinu.

7.3. PM10
Meðalstyrkur PM10 yfir reiknitímabilið fyrir Thorsil reiknast hæst 0,14 g/m3. Hæsti reiknaði
meðalstyrkur PM10 fyrir Stakksbraut 9 er 0,96 g/m3. Reglugerð setur mörk hámarksstyrks 20 g/m3.
Samanlagður hæsti meðalstyrkur fer því ekki yfir mörk reglugerðar.

Samkvæmt reglugerð  má sólarhringsmeðalstyrkur PM10 ekki fara yfir 50 g/m3 oftar en 7 sólarhringa
á  ári  (verður  að  vera  undir  því  marki  98,1%  tímans).  Styrkur  reiknast  hæst  1,9 g/m3 við 98,1%
hlutfallsmörk fyrir Thorsil. Samsvarandi hæsta gildi fyrir Stakksbraut 9 reiknast 2,0 g/m3. Ekki eru því
líkur á að styrkur fari yfir 50 g/m3 við 98,1% hlutfallsmörk.

7.4. PAH
Meðalstyrkur PAH yfir reiknitímabilið fyrir Thorsil reiknast hæst 0,0006 g/m3. Hæsti reiknaði
meðalstyrkur PAH fyrir Stakksbraut 9 er 0,0014 g/m3. Reglugerð 410/2008 setur mörk B(a)P við  1
ng/m3 eða 0,001 g/m3. Miðað er við að mörk PAH séu 100 sinnum styrkur B(a)P . Samanlagður hæsti
meðalstyrkur fer því ekki yfir mörk reglugerðar.

Mynd 1. Reiknisvæði og reiknipunktar CALPUFF.

Mynd 2. Meðalstyrkur SO2 dreifing frá Thorsil. 20 kg/t Si losun. Styrkur er sýndur
g/m3



Líkanreikningar á dreifingu útblásturs frá
fyrirhuguðu iðjuveri Thorsils í Helguvík

September 2014
18

Mynd 3. Meðalstyrkur SO2 dreifing frá Thorsil. 15 kg/t Si losun. Styrkur er sýndur
g/m3

Mynd 4. Líkur sólarhringsmeðaltali styrks SO2 undir 50 g/m3 20 kg/t Si losun.
Dreifing frá Thorsil.

Mynd 5. Líkur sólarhringsmeðaltali styrks SO2 undir 50 g/m3 15 kg/t Si losun.
Dreifing frá Thorsil.

Mynd 6. Meðalstyrkur NOX dreifing frá Thorsil. Styrkur er sýndur g/m3

Mynd 7. Líkur klukkustundarmeðaltali styrks NOX undir 110 g/m3 Dreifing frá
Thorsil.

Mynd 8. Meðalstyrkur PM10, dreifing frá Thorsil. Styrkur er sýndur g/m3

Mynd 9. Meðalstyrkur SO2 dreifing frá Thorsil (15 kg/t Si) og Norðuráli annars vegar
(svartar línur) og frá Stakksbraut hins vegar (litaðar línur). Styrkur er sýndur g/m3

Mynd 10. 98,1% hlutfallsmörk fyrir sólarhringmeðalstyrk SO2 Thorsil (20 kg/t Si) og
Norðurál annars vegar (brotin lína) og Stakksbraut hins vegar (heil lína).

Mynd 11. 98,1% hlutfallsmörk fyrir sólarhringsmeðalstyrk SO2 Thorsil (15 kg/t Si) og
Norðurál annars vegar (brotin lína) og Stakksbraut hins vegar (heil lína).

Mynd 12. 99,2% hlutfallsmörk fyrir sólarhringsmeðalstyrk SO2 Thorsil (15 kg/t Si) og
Norðurál annars vegar (brotin lína) og Stakksbraut hins vegar (heil lína).

Mynd 13. 99,75% hlutfallsmörk fyrir klukkustundarmeðalstyrk SO2 Thorsil (15 kg/t Si)
og Norðurál annars vegar (brotin lína) og Stakksbraut hins vegar (heil lína).

Mynd 14. Meðalstyrkur NOX dreifing frá Thorsil annars vegar (svartar línur) og frá
Stakksbraut hins vegar (litaðar línur). Styrkur er sýndur g/m3

Mynd 15. 98,1% hlutfallsmörk fyrir sólarhringsmeðalstyrk NOX Thorsil annars vegar
(brotin lína) og Stakksbraut hins vegar (heil lína).

Mynd 16. 98,0% hlutfallsmörk fyrir klukkustundarmeðaltöl styrks NOX Thorsil annars
vegar (brotin lína) og Stakksbraut hins vegar (heil lína).



Líkanreikningar á dreifingu útblásturs frá
fyrirhuguðu iðjuveri Thorsils í Helguvík

September 2014
32

Mynd 17. 99,8% hlutfallsmörk fyrir klukkustundarmeðaltöl styrks NOX Thorsil annars
vegar (brotin lína) og Stakksbraut hins vegar (heil lína).


